
Aldi Baterako Kontratazio Zerrendak 
Kudeatzeko Araudia garatzeko protokoloak 

 –30.3. artikuluari jarraituz– 

(2014/6/14ko ALHAO, 68. zk.).

Euskara

Protokoloaren kodea: PS04
KZJBak onetsi zuen eguna: 2015/12/23
KZJBak egindako azken eguneratzea:
Protokolo mota: Hautatze-prozedura (PS)
Garatzen diren araudiko artikuluak: 25

Protokoloaren izena:
Hautatze-prozedura lanpostu bat karrerako funtzionarioek betetzen 
dutenean

Protokoloaren xedea:

Lanpostua arauz betetzen denean (jabea lanera itzultzean, sustapen edo horniketa prozeduren 
edo eskaintza librearen bidez  arauz betetzen denean) horrek zein bitarteko funtzionariori 
eragiten dion hautatzeko prozedura zehaztea.

Aurretikoak
Kontratazio-zerrenden  araudiaren  25.  artikuluak  xedatzen  duenaren  arabera,  lanpostu 
zerrendako postu bat betetzen ari den bitarteko langile bati zenbait arrazoi dela medio –titular 
berria lanean hastea (sarrera berria nahiz horniketa); norbait berriz itzultzea; langile banaketa 
edo  plazak  amortizatzea–  kontratua  amaitzen  bazaio,  eta  postu  berdinean  eta  lanpostu 
zerrendan  ezaugarri  berak  dituzten  lanpostuetan  langile  bat  baino  gehiago  bada, 
erreferentziazko zerrendan eskubide gutxien duten pertsonengandik hasiko dira kontratuak 
bukatzen.  Eskubide  gutxien  dutenak  nor  diren  zehazteko,  honako  hauek  hartuko  dira 
kontuan:
- 1.- Lanpostuko egungo baldintzak ez betetzea.
- 2.- Zerrendarik zaharrenean egotea. 
- 3.- Zerrendako posiziorik txarrenean egotea.

KZJBak 2013ko urtarrilaren 17an egin zuen interpretazioaren arabera,  bitarteko langileen 
kopurua eragindako lanpostuen kopurua baino handiagoa denerako balio du sistema horrek, 
eta ez dagokie funtzionarioek zerbitzu-eginkizunetan aldi baterako betetako lanpostuei.

Jarduteko protokoloa:
Aipatutako hiru irizpideak ordenatzeko, alderdi hauek hartuko dira aintzat: 

1.- Lanpostuko egungo baldintzak (bat edo batzuk) betetzen ez dituzten bitarteko langileak. 
Irizpide hori betetzen duenik ez bada, edo lanpostuaren baldintzak betetzen ez dituztenak 
bukatzear diren izendapenak baino gehiago badira, hurrengo irizpidea erabiliko da berdinketa 
ebazteko. Ez da esanguratsua zenbat baldintza betetzen ez den edo nolakoak diren. Baldintza 
guztiak betetzen diren ala ez hartuko da kontuan, ez besterik.

2.- Zerrendarik zaharrenean egotea. Indarrean dagoen zerrendatik ez baina beste zerrenda 
batzuetatik  kontratatutako  pertsonarik  bada,  eta  horiek  indarreko  zerrendan  ez  badaude, 
zerrenda osagarrietan –alegia, kategoriarako berariazkoak ez direnetan– dauden pertsonak 
lanpostuaz gabetzea  erabakiko  da,  eta  ondoren,  kategoria  bereko  zaharrenetan  daudenak. 
Pertsona  guztiak indarreko  zerrendaren  barruan  badaude,  hirugarren  irizpidea  hartuko da 
kontuan.

3.- Zerrendako  hurrenkera  (posiziorik  txarrenean  egotea).  Kontratazioetarako 
erreferentziazko  den  zerrendan  leku  txarrenean  dauden  pertsonak  izango  dira  lehenak 
lanpostuaz gabetzeko garaian. 

Lanpostura berriro itzultzeaz denaz bezainbatean, itzultzen den pertsona dena delako 
bitarteko langileak betetzen duen dotaziora sartuko da, lanpostuaren betekizun guztiak 
betetzen ez baditu ere,  hala ezarri  baitzuen Euskal Herriko Auzitegi  Nagusiaren 825/06 
epaiak;  horren  arabera,  itzultzeko  eskubideak  lehentasuna  du  lanpostuaren  betekizunak 
betetzearen aldean .


